ՀԻՄՆԱՎՈՐՈՒՄ
«Անշարժ գույք հետ վերցնելու և վարձակալությամբ տրամադրելու մասին» Հայաստանի Հանրապետության կառավարության որոշման ընդունման անհրաժեշտության մասին

[bookmark: _GoBack]ՀՀ գեղարքունիքի մարզպետարանը համապատասխան գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե)՝ ՀՀ Գեղարքունիքի մարզի Ծովագյուղ համայնքում գտնվող 60 քառ.մետր մակերեսով նախկին կաթսայատունը՝ հարակից հողատարածքով, «Հայաստանի Հանրապետության Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» ՊՈԱԿ-ից հետ վերցնելու և Ծովագյուղ համայնքում համայնքային նորարարական ուսումնացուցադրական կենտրոն ստեղծելու նպատակով 10 տարի ժամկետով վարձակալական հիմունքներով Տարածքային զարգացման և հետազոտությունների կենտրոն հասարակական կազմակերպությանը տրամադրելու խնդրանքով, միաժամանակ ներկայացնելով նաև ՀՀ կառավարության 04.06.2020թ. թիվ 914-Ն որոշմամբ հաստատված կարգի պահանջներին համապատասխան փաստաթղթեր։ 
ՀՀ Գեղարքունիքի մարզի գյուղական համայնքների բնակիչների եկամուտների ավելացմանն աջակցելու համար Ծովագյուղ համայնքում ուսումնացուցադրական կենտրոն ստեղծելու նպատակով 2020 թվականի մարտից Ճապոնիայի կառավարությունը Տարածքային զարգացման և հետազոտությունների կենտրոն հասարակական կազմակերպությանը տրամադրել է 54 222 ԱՄՆ դոլար՝ շենքի կապիտալ վերանորոգման և այն ցուցադրական էներգոարդյունավետ կառույց դարձնելու համար, իսկ 2021 թվականի մայիսից GIZ-ը տրամադրել է 17 մլն. ՀՀ դրամ՝ տարածքում ցուցադրական այգիներ հիմնելու նպատակով, որից հետո տարածքը ծառայելու է որպես բարեգործական ուսումնացուցադրական կենտրոն։ 
	Ելնելով վերոգրյալից և հաշվի առնելով, որ համաձայն Կազմակերպության կողմից ներկայացված ներդրումային ծրագրի նախատեսվում է երկու տարվա ընթացքում կատարել 26 մլն. ՀՀ դրամի ներդրումներ, Պետական գույքի կառավարման կոմիտեի կողմից մշակվել է նշված իրավական ակտի նախագիծը, որով նախատեսվում է ՀՀ Գեղարքունիքի մարզ, Ծովագյուղ համայնքում գտնվող «Հայաստանի Հանրապետության Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» ՊՈԱԿ-ի կողմից չօգտագործվող 60 քառ.մետր մակերեսով կաթսայատունը և դրա զբաղեցրած, օգտագործման ու սպասարկման համար հատկացված 0,12273 հա հողատարածքը ուղղակի ձևով, 10 տարի ժամկետով, ուսումնական նպատակով, վարձակալությամբ տրամադրել Տարածքային զարգացման և հետազոտությունների կենտրոն հասարակական կազմակերպությանը՝ որպես վարձակալության տրամադրվող անշարժ գույքի ամսական վարձավճար սահմանելով 24 500 ՀՀ դրամ, որը համաձայն ՀՀ կառավարության 04.06.2020թ. թիվ 914-Ն որոշման 8-րդ կետի 2-րդ պարբերությամբ սահմանված դրույթի՝ կազմում է Գույքի գնահատման և աճուրդի կենտրոն ՊՈԱԿ-ի կողմից 2022 թվականի հունվարի 27-ի դրությամբ իրականացված ամսական վարձավճարի շուկայական գնահատված արժեքի 50 %-ը։
 «Վարձակալությամբ տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:
	«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարմանն ուղղված դրույթներից, մասնավորապես՝ պետական գույքի կառավարման արդյունավետությունը բարձրացնելու նպատակով առանձնացվելու է բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը, և որոշակի ներդրումային ծրագրերի իրականացման դիմաց վարձակալական հիմունքներով տրամադրման միջոցով ապահովվելու են տվյալ գույքի հիմնանորոգումը և վերակառուցումը։ 


